ՏԵՂԵԿԱՆՔ – ՀԻՄՆԱՎՈՐՈՒՄ
«Հայաստանի Հանրապետության կառավարության
2003 թվականի նոյեմբերի 21-ի N 1779-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը)

ՀՀ կառավարության որոշման նախագծի ընդունումը պայմանավորված է ՀՀ կառավարության 2011 թվականի ապրիլի 28-ի «Հայաստանի Հանրապետության գործարար միջավայրի բարելավման հերթական քայլերի և Հայաստանի Հանրապետության կառավարության մի շարք որոշումներում փոփոխություններ կատարելու մասին» 636-Ն որոշման 1-ին կետով` համաձայն որի Հայաստանի Հանրապետության օրենսդրությամբ, իրավաբանական և ֆիզիկական անձանց համար սահմանված պետական մարմիններին կանոնադրություն, պետական գրանցման վկայական (դրա ներդիրներով) և (կամ) դրանց պատճեններ ներկայացնելու պարտավորությունները համարվում են կատարված, եթե պետական մարմնին դիմելիս ներկայացվող դիմումում կամ հայտում, հայտատուին կամ դիմումատուին վերաբերող տեղեկությունների շարքում նշվում է  պետական գրանցման համարը: 
1.1 Կարգավորման հարաբերությունների ներկա վիճակը և առկա խնդիրները
Ներկայումս պետական գրանցումը մեկ պատուհանի սկզբունքով իրականացնելու գործընթացի ներքո պետական ռեգիստրի և ՀՀ ԿԱ պետական եկամուտների կոմիտեի գրանցման և հարկ վճարողի հաշվառման համարի  (այսուհետ` ՀՎՀՀ) տրամադրման համակարգերը աշխատում են միասնական էլեկտրոնային WEB ծառայության միջոցով` գործում է կենտրոնացված  համակարգ և ՀՀ ԿԱ պետական եկամուտների կոմիտեի համար անմիջականորեն հասանելի են համապատասխան  տվյալները: Միաժամանակ, «Հարկերի մասին» ՀՀ օրենքի 20-րդ հոդվածի 8-րդ մասի 5-րդ կետի համաձայն` երրորդ անձանց կողմից հարկային մարմին պարտադիր ներկայացվող տեղեկություններն են` Հայաստանի Հանրապետության կենտրոնական բանկի, ինչպես նաև առևտրային բանկերի կողմից ներկայացվող տեղեկատվությունը` հաճախորդի բացած բանկային հաշիվների վերաբերյալ և 20-րդ հոդվածի 8-րդ մասի 3-րդ կետի համաձայն` երրորդ անձանց կողմից հարկային մարմին պարտադիր ներկայացվող տեղեկություններն են` Հայաuտանի Հանրապետության oրենuդրությամբ uահմանված կարգով գործունեության տեuակով զբաղվելու թույլտվություն կամ լիցենզիա տվող լիազորված մարմնի կողմից ներկայացվող տեղեկությունները` տրված թույլտվությունների և (կամ) լիցենզիաների վերաբերյալ:  
 1.2 Առկա խնդիրների առաջարկվող լուծումները
Առաջարկվում է ուժը կորցրած ճանաչել որոշման N1 հավելվածի 1-ին կետը, որով սահմանվում են ՀՀ մաքսատներում` որպես արտաքին տնտեսական գործունեության մասնակից գրանցվելու համար անհրաժեշտ փաստաթղթերը ներկայացնելու պահանջը  և  7-րդ կետի ա) ենթակետը, որով սահմանվում է մաքսային գործի հետ կապված լիցենզավորման ենթակա գործունեության տեսակների նկատմամբ վերահսկողություն իրականացնելու համար անհրաժեշտ, լիցենզավորման ենթակա գործունեություն իրականացնող անձանցից պահանջվող  գործունեության տվյալ տեսակով զբաղվելու լիցենզիան (պատճենը) ներկայացնելու պահանջը`  հաշվի առնելով, որ ներկայացվող փաստաթղթերը առկա են ՀՀ ԿԱ պետական եկամուտների կոմիտեի տեղեկատվական բազայում:
2. Կարգավորման առարկան

Կարգավորման առարկան Հայաստանի Հանրապետության մաքսատներում` որպես արտաքին տնտեսական գործունեության մասնակից գրանցվելու համար և մաքսային գործի հետ կապված լիցենզավորման ենթակա գործունեության տեսակների նկատմամբ վերահսկողություն իրականացնելու համար անհրաժեշտ, լիցենզավորման ենթակա գործունեություն իրականացնող անձանցից պահանջվող փաստաթղթերի կրճատման և մաքսային ընթացակարգի պարզեցման հետ կապված հարաբերություններն են:

3. Իրավական ակտի կիրառման դեպքում ակնկալվող արդյունքը

